
SO‘ZBOSHI

Mazkur fanning ma’ruzalari tarix fani metodologiyasi pred-
metiga bag‘ishlangan bo‘lib, yigirmaga yagin mavzularni o‘z
ichiga oladi. O‘quv go‘llanmada tarix fanining asosiy xususiyat-
lari ochib beriladi, tarixiy bilishning metodologik kategoriyalari
ko‘rsatib beriladi, tarixiy manba, tarixiy dalil, tarixiy davr qonu-
niyatlari tahlil etiladi. Tarix fanining tadqgiqot uslublari va ta-
moyillari, fanlararo yondashuv tamoyillariga alohida e’tibor ga-
ratilgan. Sharq tarixnavisligi va tarixnavislik tamoyillarining
o‘ziga xosligi hagida so‘z yuritiladi. Nazariy bilimlar so‘nggida
tarixiy tadqiqgotlar bosgichlari, tushuntirish muammeolari va tari-
xiy tavsiflash masalalariga ham to‘xtalib o‘tiladi. O‘quv qo‘llan-
mada tarixiy ong, tarixiy xotira masalalariga keng o‘rin berilgan.

Mazkur o‘quv qo‘llanmani tayyorlashda mualliflik tar-
jimasidan keng foydalanilgan. Mualliflik tarjimasi asosida bir
gator tarixchi olimlarning ilmiy va nazariy xulosalaridan, asar-
lari va monografiyalaridan o‘rin olgan masalalar tahliliy ravishda
o‘quv go‘llanmaga jalb etilgan.

O‘zbekiston tarixining tarixshunoslik masalalariga oid bir qa-
tor tahlillar, Sharq tarixnavisligi va tarixnavislikning bir qator
o‘ziga xosliklari, zamonaviy tarix fani va sharq tarixchilarining
tarix fani sohasidagi nazariy fikrlari tahlili, tarixiy ong, tarixiy
Xotira va tarixiy meros masalalari, qo‘llanmada O‘zbekiston tari-
xiga oid ko‘rsatib o‘tilgan bir gator masalalar, tarix fani ilmiy
tadqiqot ishlarini tashkillashtirish tamoyillari va vazifalari, tad-
gigotlarning ilmiy metodologik jihatlari kabi masalalar mualliflar
tomonidan mustaqil ravishda tayyorlangan.

O‘quv go‘llanmada sharq tarixnavisligida tarix fanining naza-
riy masalalari, Abu Rayhon Beruniyning tarixiy ilmiy merosi va
zamonaviy tarix fanining nazariy masalalari va ularning zamo-
naviy tarix fanining rivojidagi o‘rni hagidagi masalalar tarix fani
metodologiyasi sohasida ilmiy jihatdan asoslab berishga harakat
qilindi.



Shuningdek, dalil interpretatsiyasida mantiqiylik nazariyasi
mustaqil nazariya sifatida ilgari surilib, dalilning ichki va tashqi
xususiyatlari tushunchalari asoslab berilgan.

O‘quv go‘llanmada tarix fanining asosiy xususiyatlari ochib
beriladi, tarixiy bilishning metodologik kategoriyalari ko‘rsa-
tib beriladi, tarixiy manba, tarixiy dalil, tarixiy davr qonuniyat-
lari tahlil etiladi. Tarix fanining tadqiqot uslublari va tamoyil-
lari, fanlararo yondashuv tamoyillariga alohida e’tibor qaratilgan.
Nazariy bilimlar so‘nggida tarixiy tadqiqotlar bosqichlari, tushun-
tirish muammolari va tarixiy tavsiflash masalalariga ham to‘xta-
lib o‘tiladi. O‘quv go‘llanma tarix mutaxassisligi bo‘yicha ta’lim
olayotgan bakalavriatura va magistratura talabalari «Tarix fani
metodologiyasi», «Tarix fanining nazariy masalalari» kabi fan-
larni o‘gishda, shuningdek, tadgigotchilar va barcha tarix faniga
giziquvchilar uchun mo‘ljallangan.

N. Mustafoyeva
tarix fanlari doktori



KIRISH

Mustaqillik yillarida O‘zbekiston tarixini har tomonlama xo-
lis va ilmiy jihatdan mukammal va tarixiy dalillarga asoslangan
holda yoritishga katta e’tibor berilmoqgda. Jahon tarixining ajral-
mas tarkibiy gismi hisoblangan Vatanimiz tarixi o‘zining nafagat
gadimiyligi, balki uzoq davom etgan tarixiy jarayonlarining ja-
hon tarixiy taraqqiyoti jarayonlariga juda katta ta’sir etganligi bi-
lan ham jahon ilm ahli e’tiborini o‘ziga tortib kelmoqda. Ay-
tish mumkinki, O‘zbekiston so‘zi tilga olinganda jahonning turli
iglimlarida yashovchi har ganday insonning ko‘z o‘ngida qadi-
miy tarix gavdalanadi. Bugungi kunda tarixni nafagat o‘rganish,
balki uni ilmiy jihatdan asoslangan dalillarga tayangan holda,
tarixiy jarayonlarning mohiyatini ochib berishda hagqoniylik ta-
moyillariga asoslangan holda chuqur va atroflicha tadqiq etish
hamda eng to‘g‘ri ilmiy xulosalarni taqdim etish har bir tarix tad-
gigotchisi oldida turgan eng muhim vazifalardan biridir.

O‘zbekiston Respublikasi Prezidenti Sh.M.Mirziyoyev tomo-
nidan imzolangan «Oliy ta’lim tizimini yanada rivojlantirish
chora-tadbirlari to‘g‘risida»gi Qarori oliy ta’lim tizimini tubdan
takomillashtirish, mamlakatimizni ijtimoiy-igtisodiy rivojlanti-
rish borasidagi ustuvor vazifalarga mos holda, kadrlar tayyor-
lashning ma’no-mazmunini tubdan gayta ko‘rib chiqgish, xalga-
ro standartlar darajasida oliy malakali mutaxassislar tayyorlash
uchun zarur sharoitlar yaratishni ko‘zda tutish bilan birgalikda
bugungi kunda oliy ta’limning sifati va samaradorligini yuksalti-
rish borasida pedagoglar oldida katta mas’uliyat turganligini bel-
gilab berdi.

Tarix, tarixiy haqigat va uni ilmiy jihatdan xolislik asosida
o‘rganish, aynigsa uni yosh avlodga yetkazib berish bugungi tarix
fani oldida turgan eng dolzarb masalalardan biridir. O‘zbekiston
Respublikasi Birinchi Prezidenti I.A.Karimov ta’kidlab o‘tgani-
dek, «Millatimiz tarixi haqidagi hagigat yurtimizning fidoyi,
o‘z yo‘lidan, maslagidan, so‘zidan qaytmaydigan farzandlariga

ochilishi lozim. Bilishimiz shart bo‘lgan sahifalarni qunt bilan
varaglash hammamiz uchun ham garz, ham farz»!.

Tarix va tarixiy jarayonlar, siyosiy-tarixiy vaziyat ularning ro‘y
berishidagi asosiy sabab va xususiyatlarini ilmiy jihatdan tadqiq
etishda har tomonlama tahlil gilish tarixiy hagigatning yuzaga
chigishida katta omil sanaladi. Aynigsa, turli davrlarda yaratilgan
tarixiy ilmiy asarlarda mualliflarning tadqiqot masalalariga tur-
licha yondashuvlari va fikrlari, xulosalarning turlichaligi, ularni
ilmiy jihatdan chuqur tahlil qgilish va tarixiylik, ilmiylik hamda
xolislikka asoslanilgan eng to‘g‘ri xulosalarni chigarish bugun-
gi kun tarixchi mutaxassislari oldida turgan muhim vazifalardan
sanaladi.

Bugungi kunda tarix fani sohasida ta’lim olayotgan tala-
balar tarixga oid asarlardan foydalanish, ularni tahlil etish kabi
o‘zlashtirish uslublari, ulardan foydalanish samaradorligini bilish
haqidagi tarixiy tadqiqot uslublari va ilmiy-tarixiy hagiqatga eri-
shish yo‘llarini anglashi lozim.

Hozirgi vaqtda tarixchi mutaxassislarni tayyorlashda va ular-
ning ilmiy tadgiqot malakasini shakllantirishda tarix fanining
turli tadgiqot uslublari va yondashuvlari hagida yetarli bilim be-
rish va ularning tarixiy tadqgiqotlar jarayonida to‘g‘ri va ilmiy, tari-
xiylikka asoslangan xulosalarni chiqarishga yo‘naltirish bugungi
kun tarix o‘gitishning asosiy vazifalaridan biriga aylandi. Bu bo-
rada Ofzbekiston Respublikasining Birinchi Prezidenti 1.A.Ka-
rimovning quyidagi fikrlari alohida ahamiyat kasb etadi: «Yo-
mon tomoni shundaki, subyektiv fikr yuquvchan bo‘ladi. Chuqur
tahlil, mantiqqa asoslanmagan biryoqlama fikr odamlarni, eng
avvalo, tarix o‘gituvchilarini chalg‘itadi. Ular eshitganlarini ha-
gigat shu ekan, deb o‘quvchilarga ham yetkazishadi. Faqat bahs,
munozara, tahlil mevasi bo‘lgan xulosalargina bizga to‘g‘ri yo‘l
ko‘rsatishi mumkin. Bu — birinchidan.

I Karimov I.A. Bizdan ozod va obod Vatan qolsin. — T.: «O‘zbekiston», 1996.
92-b.

Ikkinchi masala shundan iboratki, biz komil inson tarbiyasi-
ni davlat siyosatining ustuvor sohasi deb e’lon gilganmiz. Komil
inson deganda biz, avvalo, ongi yuksak, mustaqil fikrlay oladi-
gan, xulg-atvori bilan o‘zgalarga ibrat bo‘ladigan bilimli, ma’ri-
fatli kishilarni tushunamiz. Ongli, bilimli odamni oldi-qochdi
gaplar bilan aldab bo‘lmaydi. U har bir narsani agl, mantiq taro-
zisiga solib ko‘radi. Oz fikr-o‘yi, xulosasini mantiq asosida qur-
gan kishi yetuk odam bo‘ladi»!.

Mazkur go‘llanmada ko‘zda tutilgan eng asosiy magsad-
lardan biri ham talabalarda tadgiqotchilik, ilmiy izlanuvchan-
lik malakalarini shakllantirishdan va kelajakda mutaxassis sifa-
tida mukammal tadgiqotlarni amalga oshirish uchun dastlabki
tushunchalarni berish etib belgilangan.

«Tarix fani metodologiyasi» fanini o‘gitishda talabalarni bugun-
gi kungacha shakllanib, tarix tadqgiqoti sharoitida zarur bo‘ladi-
gan ilmiy-bilish nazariyasi, tarixni o‘rganish va anglash tamoyillari
uslublari bilan tanishtirish hamda ularning xususiyatlari hagida
ma’lumot berish asosiy magsad etib belgilangan. Shuningdek, ta-
labalarni jahon tarixi fanining falsafiy yondashuv asosidagi bilish
haqidagi nazariyalar, umumiy ilmiy uslublar, tarixiy bilish yo‘lla-
ri, ilmiy tadgigotlarni amalga oshirish uslublari va tamoyillari bi-
lan tanishtirish, tarixi fani tadqiqot uslublari bo‘yicha xorijiy mam-
lakatlar tarixi va O‘zbekiston tarixiga oid ilmiy adabiyotlar bilan
tanishtirish hamda tadqgiqot jarayonida tarixchining aniq vazifasi-
ni ko‘rsatib berish fanning asosiy vazifalari sifatida namoyon bo‘la-
di. Jahon tarix fani metodologiyasining hamma tarixiy davrlar-
da ham bir maromda mavjud bo‘lib turmaganligini hisobga olgan
holda tarix fanining metodologiyasi va uning asosiy xususiyatlari
tasnif etiladi.

Qo‘llanmada Sharq tarixnavisligi va tarix falsafasi va metodo-
logik jihatlari hagida ham to‘xtalib o‘tish va uning ayrim o‘ziga
xos jihatlariga e’tibor qgaratish ko‘zda tutilgan. Ma’lumki, Sharg-

' Karimov I.A. Tarixiy xotirasiz kelajak yo‘q. — T.: Sharq,1998. 6-b.

